
Pānui Pāpāho 

18 o Whiringa-ā-rangi 2021

E 820 ngā whakatau ingoa wāhi kua 
pānuihia  
Kua pānuihia e te New Zealand Geographic Board Ngā Pou Taunaha o Aotearoa ētahi 
whakataunga ingoa wāhi e 820. 

Ka uru atu ki ēnei ētahi ingoa wāhi mana e whā i te Pae Maunga o Darran me Fiordland 
National Park: 

• Kua Mount Makere a Mount Mahere ka nekehia anō ki tōna tūnga tika.
• Ka mana ngā ingoa o Mount Milne me Mount Tarewai, ka whakatikaina anō ō

rāua tūnga.
• Kua Whaitiri te tihi o Waitiri ka whakatikaina anō tōna tūnga.

Kua mana te ingoa o Waipaekākā, tētahi manga i Te Ahumairangi Hill i Te Whanga-nui-
a-Tara. 

Kua whakaūngia hoki ētahi ingoa mō ētahi tārainga takere moana e ono i Te Taihuka-a-
Pia – a Christoffel Hill, a Ice Bird Peak, a Kidson Hills, a Leachman Hill, a Lewis Seamount, 
me Solo Peak. 

Ko te nuinga atu o ngā ingoa wāhi e toe ana kei te Rohe ki Tūranga-nui-a-Kiwa. 

Hei tā te Toihau o te Poari, a Anselm Haanen, “Neke atu i te 800 ngā ingoa kāore i mana 
kua whakamanahia i raro i te tukanga whakatau wawe.  He ingoa ēnei e mōhio whānuitia 
ana, e whakamahia ana e te iwi. Ko te nuinga kāore i whakarerekētia, atu i te hoatu i te 
tohutō e ngaro ana i ētahi ingoa wāhi Māori.”  

Hei tā Mr Haanen ko te tino tika kē o te ingoa mana e hira ana ki te tuakiri hapori. 

“He rite tonu te noho mai o te kōrero ahurei, te kōrero tuku iho o te rohe ki muri o ō 
tātou ingoa wāhi Māori, pērā i te maha atu o ngā ingoa wāhi. Mā te āta whai kia noho 
mai te tohutō ki te wāhi tika e ora tonu ai aua kōrero tuku iho”.   

Hei tā Mr Haanen kua whakatuwherahia e te Poari te whakapāpātanga mō ētahi ingoa e 
ono kua tonoa:   

• ētahi kōawa ingoa kore e whā i Porirua: a Kapakapanui Creek, a Koangaumu
Creek, a Ohangao Creek me Tītahi Creek



• tētahi pae maunga ingoa kore pātata ki Horohoro kei te tonga o Rotorua: Te
Horohoroinga-o-ngā-ringa-o-Kahumatamomoe

• te panoni i a Mount Misery (kei te tonga o Tauranga) kia Maungatūtū.

Hei tā Mr Haanen, “Ka pai tonu ki a mātou ki te tāpaea mai e te hunga e hiahia ana ō 
rātou whakaaro ki ngā tono ingoa nei.    
He mea nui te whakaputa kōrero a te tangata mō ngā ingoa kua tonoa i tō rātou takiwā.” 

Ka taea ngā kōrero whānui mō ngā panonitanga kua tonoa me te āhua o te tāpae 
whakaaro mai i https://www.linz.govt.nz/nzgb-notices-november-2021#1 

Mō te rārangi ingoa wāhi katoa haere ki https://www.linz.govt.nz/nzgb-notices-
november-2021 
Kei te ipurangi ngā mahere whakaatu i ngā ingoa wāhi, kei https://gazetteer.linz.govt.nz 

Kia mana te ingoa wāhi, me mātua whakamahi ki ngā tuhinga mana katoa pērā i te tohu 
huarahi, te mahere, te paetukutuku me te putunga raraunga.   

KA MUTU 

Mō ngā pātai pāpāho e pā ana ki te New Zealand Geographic Board Ngā Pou 
Taunaha o Aotearoa, whakapā mai koa ki:  
media@linz.govt.nz   
Ph:  027 566 5251

Kōrero tuarongo me ētahi atu pārongo 

He rōpū motuhake ā-ture te New Zealand Geographic Board Ngā Pou Taunaha o 
Aotearoa. E tautokohia ana mātou e Toitū Te Whenua Land Information New Zealand. 

Ko tā te ingoa wāhi he whakaatu kei hea tātou. He tohu hiranga hoki mō ngā kawenga 
taha ahurea a ngā hunga o ēnei rā, o mua, nā rātou i taunaha, me tā rātou i uara ai. He 
nui whakaharahara te mōhio ki te ingoa tika o tētahi wāhi me tōna wāhi tūturu ki ngā 
kōrero me ngā mahi o ia rā, pērā i te āta tautuhi a ngā ratonga whawhati tata ’kei hea 
ake’ tētahi wāhi i runga i te whāwhai, te mārama me te tika tūturu.  

I raro i tā mātou tukanga whakatau wawe, ka taea te whakaae kia mana tētahi ingoa wāhi 
kua takoto kāore i mana ka kitea i ētahi tuhinga mana e rua neke atu, i ētahi putunga 
raraunga rānei me te kore e whakapāpā ki te iwi tūmatanui, waihoki mō te unu atu i te 
ingoa. Kei raro te tukanga whakatau wawe nei i te wehenga 24 o te Ture a te New 
Zealand Geographic Board 2008.  

Ki te whakapono ka whakahēngia e te iwi tūmatanui te ingoa kua takoto kāore i mana, 
me mātua whai e te Poari te katoa o te tukanga ā-ture kua whakaritea i te Ture, tae atu ki 
te whakapāpā haere ki te iwi tūmatanui.   

